
Resume: La familia campesina asturiana como unid4 de produccién y consu-
mu vieno sufriendo fondos cambios dende hai bien de tiempu, de manera que
nos tltimos afnos ta en peligru la pervivencia de la cultura, I'espaciu agrariu y el
paisaxe. Namds unes midies politiques, econdmiques y fiscales que sofiten a les
nueves families campesines serdn pa caltener toa esta realidd cultural que vieno
igudndose dende hai sieglos.

Pallabres clave: cultura asturiana, campesinos, cambiu social y econémicu, es-
paciu agrariu.

PEASANTS AND THE FATE OF ASTURIAN CULTURE

Abstract: The Asturian peasant family as a production and consumption unit has
been suffering significant changes for a long time. In fact, in the past years, the pre-
valence of culture, the landscape and the rural area are at risk. This situation may be
reverted with political, economic and tax measures that support the new peasant
families and contribute to keeping a cultural reality with hundreds of history.

Los CAMPESINOS: ECONOMIA Y CULTURA

Como gran parte de la xente vive giiei en ciudaes, dende un puntu de vista
antropoldxicu podemos estudiar los rasgos especificos d’Asturies en cuantes a
la cultura urbana, de la que falta muncho por saber entovia. Pero esti estudiu
va centrase nel mundu rural o campesin asturianu. Y nesta llinia vamos siguir
les pautes de l'antropoloxia social y cultural, quanque s’afité nun principiu nel
estudiu de sociedaes allonaes del mundu occidental, xeneralmente en territorios

colonizaos, dende hai munchu tiempu tien ya una llarga tradicion nel estudiu
del mundu rural nes sociedaes llamaes complexes o industrializaes. Como ye
l6xico, los rasgos basicos del campesindu asturiano, agora menguante, aseméyen-
se a les carauteristiques que la lliteratura antropoldxica vien destacando dende
hai munchu tiempu.

La perspeutiva antropoldxica pue estudiar con especial fondura les tresforma-
ciones del mundu rural asturianu. Y ye pa facelo porque analiza’l cambiu social
tomando como oxetu d’estudiu la estructura de la familia y les alteraciones que
se producen nella. Lantropoloxia nun pue sustituir los anlisis de los estudios
que fai la economia o la socioloxfa, pero si ye quien a complementalos, porque
nos procesos de tresformacion social hai aspeutos que namds la metodoloxia an-
tropoldxica ye quien a describir y esplicar.

Ye inevitable, si buscamos definir lo que ye propio de la socieda y la cultura
campesina, faer una comparanza col mundu urbanu, porque nun somos a iden-
tificar lo que carauteriza al mundu rural dedicdu a la ganaderia y a l'agricultura
ensin tener en cuenta la ciudd, que ye'l conceutu que se-y opén. Nun hai ques-
caecer que les sociedaes campesines tén, anguano y a lo llargo de los dos sieglos
caberos, nun procesu d’integracién nun mundu onde manda la ciuda, gracies al
aumentu de les comunicaciones, la educacién y la economia de mercdu. Nesti
procesu percibense l6xicamente bien de diferencies: hai campesinos que siguie-
ren mas aisllaos del progresu urbanu y otros que dende hai tiempu lleven inte-
grandose nos procesos de modernizacion.

Hai una complementacién ente campu y ciudd, porque esta suel vivir en par-
te gracies a la produccién campesina y, al mesmu tiempu, la economia de los
campesinos necesita, d'una manera o d'otra, del mercdu urbanu. Esto ye lo qu'es-
trema a la sociedd campesina de les sociedaes tribales, que son sociedaes al marxe
de lo urbano. Pero esta complementariedd nun ye equilibrada, porque nun hai
dulda de que’l mundu campesin ye dependiente del mundu urbanu, cosa que los
estudios antropoldxicos sorrayaren cuantayd. Na simbiosis campu-ciuda, ye esta
la que manda y el campu’l quobedez (V. Gonzilez-Quevedo, 1997: 37-52).

La dependencia de los campesinos vese perbién na so debilid4 politica: los
campesinos tienen munches dificultaes pa ser a influyir nos centros poder. Ye
la ciuda la que gobierna a los campesinos y non solo los gobierna, sinén que los
manipulia dafechu, anque tamién los historiadores de la economia y la sociedd
campesines tienen destacao’l so calter testén pola so resistencia pasiva y, en de-
llos casos, poles sos rebeliones violentes escontra los gobiernos (V. Gonzalez-

Quevedo, 1997: 40-43).

Hai que destacar tamién el fechu de la paradoxa con que la ciudé ve a los cam-
pesinos. De llau de ciertu complexu de superiorida (los campesinos son atrasaos,
nun evolucionen, girrense a les tradiciones) hai tamién una cierta idealizacion
del mundu campesin como depositariu de la identid4 nacional, como simbolu
identitariu. Esto afitdse col romanticismu n’Europa, anque fueren los ilustraos
los primeros que sesmolecieren por afondar nel estudiu del mundu rural, como
ye nel casu d’Asturies.

El mundu rural asturianu fuera siempre un espaciu dedicdu fundamental-
mente a la ganaderfa y a la agricultura. Esti sigue siendo l'enclin basicu del mun-
du rural, anque cada dia que pasa les crisis socesives nestos 4mbitos tan faciendo
mds dificil la supervivencia de los llabores ganaderos y agricoles. Si a mediaos del
sieglu pasdu tol mundu rural tenfa una actividd econdémica importante col gandu
y coles tierres de cultivu, agora en munches parroquies asturianes son mayoria
les families onde la fonte importante d’ingresos nun son eses xeres tradicionales.
Vemos pueblos asturianos onde hai bien dedificios fisicos, pero si nos averamos
a la realidd comprobamos que munches cases tin vacies o con xente que y4 nun
se dedica principalmente nin a la ganaderia nin a l'agricultura. Si hai cincuenta
afios habia entovia bien de nefios y mozos, agora predomina la xente de muncha
eda: la poblacién rural d’Asturies avieyé muncho dende’l sieglu pasdu. Hai unos
afios en tolos pueblos sentiense les catadores pela manana y pela tarde, agora lo
que manda ye'l silenciu y la falta de xente mozo.!

LA FAMILIA CAMPESINA

Al analizar la estructura y el comportamientu de la familia asturiana vemos
que los sos rasgos nun son, como ye léxico, esclusivos d’Asturies, sinén que sase-
meyen a los que satopen n'otres zones europees. Nos escritos del gran clésicu
del estudiu de la familia campesina Alexandr Chayanov podemos ver reflexada
la realida de les cases campesines asturianes en tiempos pasaos y les lleis que da-
ben forma al ciclu continuu de 'anovacién del llinax campesin. La forma en que

! Laniciu d’esti articulu fuera la mio intervencién nun alderique, entamdu por Andecha Astur, sobro
les cuestiones de la crisis en mundu campesin y los proyeutos de faer una Asturies con un drea metropoli-
tana central que marxinarfall restu del pafs (Club de Prensa de La Nueva Espana de Xixén, 11 de marzu de
2019). Estos proyeutos van camudando de nome (Ciuda Astur, etc.) pero siguen siempre la mesma finalidd
de desaniciar la estructura social y econdémica y l'espaciu agrariu que satopa n’Asturies dende cuantayd.
Nesti mesmu alderique participaren tamién David Rivas y Xosé Nel Riesgo.

camudo esti tipu de familia sigui6 les mesmes pautes de tresformacién n'otres
partes d’Europa (V. Gonzilez-Quevedo, 1997: 53-68).

El fundamentu de la familia ye la rellacién ente 'home y la muyer, que col
matrimoniu formen la familia como grupu social. La rellacién ente los esposos
de la familia campesina tien que safitar nel respetu d’un pa col otru. Supdnse
quentrambos se deben fidelidd y un bon aquel nel tratu dientro la casa y fuera
tamién. Suel dicise, de forma esquemdtica, que na familia campesina tradicional
el sentimientu amorosu yera secundariu y que mandaba la cuestion del interés
econémicu y l'alcuerdu ente los dos grupos de parentescu. Esti esquema val en
munchos casos y ayuda a entender les diferencies ente lo d’antes y lo dagora.
Pero la realidd ye mas complexa. Tenemos datos qu'atestiguen que tamién nel
mundu més tradicional rural contaba’l sentimientu d’amor, l'atraccién sexual y
les considerances estétiques. Por exemplu, una moza o mozu con un defeutu fi-
sicu importante yera probable que namds alcontrara matrimoniu si nun lu tenfa
con otra persona d'un estatus o clas inferior. Pola cuenta, tamién nesta socie-
d4 nuesa postindustrial cuenta’l cdlculu econémicu: escaecelo ye una creencia
inxenua. Lo econdémico sigue siendo mui importante en munchisimes situacio-
nes a la hora de formar la familia nos 4mbitos urbanos.

Pero bien d’'informantes vieyos reconocen que’l so matrimoniu nun entamé
por amor, anque a la hora de faer alcordanza nun suelen pensar quaquello fuera
una desgracia, sinén que polo xeneral piensen que lo quhubo fuera un procesu
positivu, de manera que terminé habiendo amor o polo menos carifiu y respetu
ente entrambos. Esi matrimoniu campesin tradicional tenfa muncho de con-
tratu nel que pesaben mads les families que los individuos: la decisién nun yera
puramente personal, porque se buscaba la viabilidd econémica de la futura casa
segtin les propiedaes de los respeutivos grupos familiares. Los dos grupos de la
nueva familia tienen que garantizar el so futuru econdmicu, déndo-y tierra y
gandu colo que ser a mantenese y esto tien qu’esclariase nel pautu. Tovia na pri-
mera metada del sieglu XX en munches partes d’Asturies yera imprescindible la
ceremonia de la pidida. Esto ye que los padres o dalgtin otru familiar del noviu
diben an ca la novia pa pidila, o seya, pa solicitar el matrimoniu a la familia de
la novia, plafitar que diba haber boda, pa poner un dia en que la boda diba faese
y pa iguar los términos basicos de les condiciones econémiques del nuevu ma-
trimoniu. Y si llegaben a un alcuerdu yera un vezu mui afitdu faer una llacuada
ritual pa celebrar el pautu.

Tolos informantes reconocen que les negociaciones pa llegar a un alcuer-
du yeren en munchos casos dificiles y cuenten histories mitificaes, como’l casu

d’aquel noviu que por tener una familia non dispuesta a dar gandu recibe de la
novia la contestacion de que casara cola vaca. Pela fastera occidental d’Asturies
faiense, en llogrando l'alcuerdu de pallabra, les capitulaciones, una escritura de-
lantre del notariu. En delles zones apaez la figura del embusteiru, personax que
diz que’l noviu ye ricu y bonu, anque suel enquivocase: él empondera al noviu,
pero mas que dicir mentires lo que fai ye esaxerar. Nos estudios de los etnégrafos
asturianos hai bien de referencies a este cuestiones y tamién na lliteratura astu-
riana. Y, por supuestu, de los informantes llogramos munchos rellatos onde se
cuenten histories de los novios mozos terciando pa salvar el pautu (V. Gonzélez-
Quevedo, 2002a: 102-125).

LA CRISIS DE LA FAMILIA TRADICIONAL

Na realida siguen siendo determinantes les condiciones econdmiques y ye
dificilmente vidable una familia ensin una cierta homoxeneidd econédmica de
los esposos, pero una idea qu’invade tolos aspeutos de la vida social ye la visiéon
individualista del mundu en xeneral y de los proyeutos vitales en concretu. Si
asistimos a convenciones o congresos sobre problematica rural vemos la quexa
xeneralizada de munchos mozos, y en dellos casos moces, pola dificultd d’iguar
una familia campesina. Hai muncha xente mozo que quier més tener un estilu
de vida urbanu, anque seya de peor calidd econdmica. Tien agora ciertu puxu
la idea de «volver al pueblux, pero la realida ye qulesta revalorizacién del cam-
pu surde xeneralmente nambientes non rurales o con idees mas bien urbanes,
quafuxen de la ciudé col aquel d’'una vida con menos estrés.

Cola integracién na economia de mercdu la familia va camudando tamién en
cuantes a la so estructura. Mengua’l rigor na separacién de los roles de xéneru y la
muyer pasa a faer coses que namds facien primero los homes y tamién los homes
vense emburriaos a salir del so papel de siempre, anque pa los vieyos de mds edd
la cosa ye dificil y eso fai que la vieyera se-yos faiga bien dura al necesitar llabores
que consideren que son namds femeninos.

Les muyeres entamen a nun aceutar el so papel tradicional y faise en dellos
casos mas dificil iguar la familia campesina, habiendo munchos mozos descolo-
caos nel nuevu tiempu cultural. Tamién esta familia d’agora tien una nueva es-
tructura en cuantes a los roles d'edd, porque agora los nenos necesiten munchos
mds cuidaos y la escuela conviértese en daqué sagrao, polo quamas de tener que
dedica-yos mas tiempu resulta que tin menos disponibles pa xeres tradicionales

como llendar o ayudar en distintes actividaes. Mui importante’l nuevu papel de
los vieyos de la casa: per un llau perdieren esi aquel reverencial que se-yos debia,
pero per otru llau tienen pensiones, que puen ser la salvacion de la familia, cosa
que ye un ciertu poder.

Asocidu al cambiu nos roles de xéneru ta tamién el nuevu gran elementu
ideoldxicu, al que ya se fixo alusidn: cada vez tien mas importancia l'individuu
respeuto al grupu familiar. Asina, al tomar decisiones en cualquier asuntu cuen-
ten y4 muncho mds les aspiraciones econdmiques, vitales y estétiques de la per-
sona concreta.

Esto vese tamién na decadencia de prautiques, en dellos casos crueles, como
la de faer la cencerrada, que yera una reaicidn ritual de los mozos escontra 'usu
anémalu de la boda y del matrimoniu per parte de vilbos o vieyos, al facr una
ceremonia que nun tien la finalidd de reproducir la familia y la empresa. Esti
contrarritual, al mesmu tiempu quafitaba a los mozos como grupu d’edd con
unes competencies sociales y rituales determinaes, buscaba iguar otra vuelta la
coherencia, prestixar el ritual de la boda como daqué pa los mozos, pa queenta-
men la empresa de tener fios y una nueva unidd productiva. La nueva visién del
matrimoniu y el valir fundamental del individuu faen que giiei estes celebracio-
nes seyan absurdes ya inmorales y hasta se califiquen como delitu.

Esti enclin individualista fai que seyan otros los controles esternos del matri-
moniu. Tradicionalmente les respeutives families miraben dende fuera pol res-
petu ente los esposos y habia una presién de la opinién de la xente pa caltenese
dientro de les llendes de la costume. Mirabase como trataba la muyer al home y
coémo trataba ’home ala muyer: si la fai trabayar de mas, si la trata bien, si la dexa
gobernar econdémicamente la casa. Agora too ello ye un asuntu priviu que tien
que se resolver, en casu de conflictu, nel xulgau.

Esta tendencia individualista na visién de la vida afeuta a la estabilid4 —en-
tendida como permanencia— del matrimoniu dedicdu a xeres campesines y ta-
mos nun momentu de camudamientu en que tin definiéndose nueves formes
de negociacion y d’afitamientu de les bases de la familia campesina en tolos as-
peutos. Por supuestu, dellos recursos hubo cuantaya pa mantener la unid4 de la
casa campesina, como’l vezu del mayorazu, pero y4 hai tiempu que nun tienen
sentiu nengun. Otramiente, si’'l tratu tradicional tenia que dir esclariando c6mo
diba recompensase a los distintos fios y como quedaria la cuestién de cuidar a
los padres vieyos y otros asuntos pertinentes pa equilibrar los distintos intereses,
agora esto queda en manes del destin personal ya individual. Y nun son pocos los
problemes nesti sen ente los hermanos sobre I'atencién a la xeneracién anterior,

porque a les normes non escrites anteriores, grabaes fondamente na moralida
coleutiva, sigue agora un vaciu que les lleis nun son pa cubrir (V. Gonzalez-
Quevedo, 2010: 119-126).

LA INTEGRACION NA ECONOMIA DE MERCAU

Dende 1960 dase un cambiu mui grande na economia y na sociedd campesi-
na asturiana: hai un procesu intensu d’integracion na economia de mercau (V.
Gonzélez-Quevedo, 1997: 125-130). Al principiu de los afios 60 les centrales lle-
cheres entamaren la recoyida de la lleche peles cases. Igual que n'otros aspeutos
de modernizacidn, esta recoyida fixose primero pela fastera oriental y central,
pa dempués espardese pel restu d’Asturies. Al rodiu del afu 1965 los campesinos
asturianos llogren y4 una meyora sustancial de nivel de vida colos ingresos que-
yos da la venta de la lleche y tienen un protagonismu bien grande na politica
econdmica asturiana®. Pero nesos momentos de gran crecimientu de la renta de
les families campesines vense yé sintomes de contradicciones. En 1966 hai una
mitica fuelga de la lleche, que marcé una llende importante, y col tiempu delles
organizaciones sindicales campesines afitdrense y tuvieren protagonismu a ni-
vel popular, surdiendo tamién candidatures politiques campesines con ésitu nes
eleiciones municipales cola llegada de la democracia. Pero, anque la situacién
econdmica de los campesinos meyorara muncho, habia problemes estructurales
mui graves que terminarien manifestindose con dureza al dir avanzando’l final
del sieglu.

Si hasta quentama esti procesu la casa producia munches de les coses que
la familia necesitaba, dende la integracién na economia de mercéu les families
asturianes dirdn especializdindose cada vez mds na produccioén de lleche o, ta-
mién, na de carne. La implantacidn de les centrales llecheres ye decisiva, por-
que diariamente los camiones pasen peles cases campesines a coyer la lleche que
se catara pela manana y tamién pela tarde del dia anterior. Entamé tamién un
procesu d’instalacién d’enfriadores pa guardar la lleche en meyores condiciones
que colos bidones de siempre y faciase un control de la calid4 del productu. Les
families recibieren una gran recompensa monetaria con esta especializacion, de
manera que se vio con claridd que la meyor forma de llograr més bienestar yera

% Pa conocer la evolucién del campesindu asturiano nel sieglu xx, V. l'estudiu rigorosu de José Feito
Fernandez, 1983.

concentrar les enerxies y los mecanismos productivos pa llograr mercancies que
vender nel mercdu, especialmente la lleche, y nun dedicase a la produccién uni-
versalista. Agora compensa muncho mds mercar lo que la casa necesita nes tien-
des y supermercaos que gastar tiempu y fuercia de trabayu en faer na propia casa
eses coses que se necesiten y que se llogren nos comercios més ficilmente. La
casa tien y4 unos ingresos monetarios que faen posible que la familia campesina
siga un camin nuevu, llogrando més bienestar y faciendo mas féciles los estudios
de los fios y el so ascensu social.

Y se tien comentao que la integracién na economia de mercdu nun se produz
nun puntu, nun instante, sinén que ye un procesu. Mesmamente nos momen-
tos de mds aislamientu de la casa campesina esta tenia un rellacién innegable
colos mecanismos econdmicos y sociales del estdu: munchos productos de con-
sumu familiar diba tiempu que y4 nun se producien en casa, como, por poner un
exemplu, l'aceite, que se mercé dende cuantayd, sustituyendo la mantega como
elementu importante pa cocinar. Tratdbase d’'un aislamientu relativu y tamién
d’un aislamientu variable, que, por exemplu, acentudrase en tiempos como los
de lautarquia del franquismu, cuando delles cases potenciaren mds entovia la
produccién en casa del pan y dotros productos basicos pal consumu. De toles
maneres, anque como siempre nestes situaciones de tresformacién hai una gra-
dualidd, si pue dicise queestos anos d’incorporacién al mercdu supunxeren un
corte importante col pasdu.

Dir abandonando la produccién universalista y centrase na especializacién
nel mercdu de la lleche y de la carne tuvo clares consecuencies culturales. Hasta
la primer metada del sieglu pasdu les cases asturianes de ganaderos y agriculto-
res dedicaben una parte importante de la produccién al consumu de la mesma
familia, pero dende aquella la tendencia ye a depender cada vez més del mercau
esternu. Esto nun significé la desapaicién de los campesinos, que siguen pro-
duciendo de forma diferente a la produccién capitalista en cuantes que nun hai
separacién ente’l quorganiza’l trabayu y el que trabaya, pero la simplificacion
y la especializacién visualizarense darréu nel paisax rural asturianu. Munches
tierres de cultivu pasaren a convertise en praos pa la ganaderia, tresformandose
fondamente l'espaciu agrariu. La xente abandoné aparatos y preseos que yd nun
sirvien pa producir y 'espaciu de la casa campesina enllenése de toles coses que
necesita la nueva produccién especializada. Agora alredor de la casa vese’l pre-
dominiu de lo que fai falta pa la produccién llactea: tractores, enfriadores, etc.
Los oxetos vieyos que tanto susaren primero acabaren, como ya se dixo enantes,
escacecios, abandonaos, puestos quiciabes embaxo 'horru. Y si en munchos casos

nun se vendieren ye porque la xente quedd con un apegu sentimental bien fondu
al significau d’aquelles alcordances. Entovia agora, bien avanzau el sieglu xx1 si
buscamos alredor de les viviendes atoparemos auténticos museos etnograficos
desorganizaos y elli encontraremos, carros, partes del carru, mesories, gradies,

etc. (V. Gonzélez-Quevedo, 2010: 127-138).

EcoNOM{A UNIVERSALISTA Y COMPLEXA

La economia de los campesinos antes de la introduccidn en mercdu yera una
economfia mui diversificada y, darréu dello, bien complexa. La familia producia
munches coses y eses coses que producien tenien unes metes mui heteroxénees:
dende alimentar a los animales a dar de comer a la xente de casa, dende calte-
ner en condiciones tolos medios de produccién hasta fabricar les munches coses
necesaries pa la produccién en xeneral (V. Gonzélez-Quevedo, 2002a: 99-130).

La mesma estructura fisica de la casa asturiana yera un reflexu de la variedd
de la so produccion. Amis del edificiu pa la xente, facien falta les construcciones
pa guardar a los animales, que son munchos: construcciones pa les vaques, caba-
lleries, gochos, cabres, oveyes, pites y otres criatures doméstiques. Yera impres-
cindible pa los paisanos asturianos poder usar un horru o parte d'un horru pa
guardar bien de productos y, por supuestu, la casa asturiana necesitaba munchos
espacios pa cultivos o pastos. Y cerca de la vivienda habia tamién espaciu pa po-
ner los preseos, los carros y otros aparatos necesarios pa les actividaes agricoles y
ganaderes. Otramiente, xeneralmente llone de casa, nel monte, hai tamién espa-
cios que pertenecen a la casa y que tamién signifiquen inversion importante de
trabayu de distintos miembros de la familia: les brafies, los trozos de monte que
tamién saprovechen pa madera o pa estrar les cuadres. Toes estes construcciones
y espacios hai que los caltener bien y ello requier muncha enerxia a lo llargo del
afiu, trabayu que suel reservase pa cuando mengua la intensid4 en calendariu.
Pero la especializacidon na economia de la lleche y la carne desanicié munches
d’estes actividaes, que queden agora namds como resclavos d’aquella diversid4
antigua. Los horros y les cabafies sobreviven pero y4 nun tienen en munchos
casos la xustificacion tradicional y esto a la llarga pue significar la so desapaicion
material.

Esta complexida de la economia campesina fai que’l calendariu agricola tea
enllenu d’actividaes mui estremaes, que van encadeniandose segtn el pasu del
clima estacional y les carauteristiques de los frutos y de los animales nos que

safitall procesu productivu. Estos trabayos estacionales van venceyaos al trabayu
de tolos dies nes cases campesines asturianes como, por exemplu, en cuantes a
les vaques, cebales, catales, sacar el cuchu, etc. Anque si puen atopase dellos ras-
gos xenerales comunes, esti calendariu campesin va camudando tamién segun la
zona en cuantes a Ialtura y a la cercania al mar.

Nes primeres selmanes del afiu nun hai, en xeneral, muncha activida. Peles
partes altes les nevaes obliguen a que mengiie’l trabayu cola naturaleza, pero en
xeneral los iviernos aprovéchense en toles zones pa lo del dia a dia. Ye'l tiempu
de caltener en bon estdu los praos y les tierres, les muries y les portielles. Hai que
vixilar que les sebies o sebes nun tengan boleres. Aprovéchase tamién el mo-
mentu de la friura y la humed4 parreglar les coses que sestropiaren, pa iguar los
preseos que nun tan curiosos y pa dexar en bones condiciones los elementos nos
que van afitase los procesos productivos.

Yeren los campesinos los que siempre fixeren esti llabor de cuidar caminos,
muries y portielles. Y los campesinos d’agora, igual los que lo son dafechu que
los que trabayen yé fuera de la casa y tienen otros ingresos, son los que siguen cui-
dando del paisaxe. Desgraciadamente, agora que ya quedaren tantes cases valeres
y que les families nun tienen un proyeutu claru, lespaciu agrariu que la cultura
asturiana igu6 ta en procesu de degradacién. Ensin campesinos que la curien,
Asturies va camin de convertise en monte creciente.

Les cases y families que sesparden pel paisax asturianu yeren les que faien
posible esti mesmu paisaxe. Pa ello les families contaben con un esquema mental
mui interiorizéu de solidaridd y reciprocidd. Pa munchos trabayos lo més ra-
cional ye que les families sayuden: coles ayudes reciproques aférrase esfuerciu
y ganase tiempu. La solidaridd y la reciprocidd apaecen en tou tipu de llabores,
anque en dalgunes especialmente, como ye nel casu de les esfoyaces, del samartin
o de la yerba. Pero la mentalidéd de la solidaridd y la cooperacion ta desapaecien-
do. Queden solos I'individuu y el poder politicu: entrambos nun son a caltener
lequilibriu del paisax asturianu, humanizdu dende hai sieglos. Los antiguos es-
quemes y4 nun tienen puxu, o tienen muncho menos, y domina un individualis-
mu que requier un mundu distintu, bien estremdu del anterior. La desestructu-
racién a nivel ideoléxicu faise, entds, realida fisica na destruccidon de Asturies de
los praos, de les lloses, de los senderos y de los molinos.

Peliviernu ye tamién cuando se recueye’l forrax semao pal gandu. Aprovéchase
pa cuchar y echar guafiu nos praos en ficies de que la yerba salga con més puxu.
Nel casu de que seya posible, va tamién prepardndose la tierra pa semar les pa-
tates tempranes. Pel mes de marzu fai falta dir preparando la tierra pa semar

llechugues, berces, fabones, arbeyos, cebolles, repollos, etc. Ye mui importante
llabrar bien les tierres. Hai que les oxixenar y mover pa dempués faer la sema.
Frutos como les cebolles y les llechugues pénense primeramente nun llanteru
o chanteiru. Pa tolos llabores del campu tiense mui en cuenta la cuestion de la
lluna. En xeneral buscase’l menguante igual pa la sema que pa la collecha, por-
que hai una creencia xeneralizada de que’l creciente tien fuercia de mas y pue
perxudicar el frutu. Otramiente, na mentalidd asturiana ta mui afitada la idea
de que la lluna inflti en cuasi tolos dmbitos de la vida, non solo nos procesos de
produccién material.

Obsérvase quiesti tipu de cultivos siguen vivos, porque sadauten perfeuta-
mente tamién a les families d’agora que viven en mundu rural ensin ser gana-
deros y campesinos namds. Obsérvase tamién que la xente mozo que trabaya la
tierra, la sidra, la madera o dalgun tipu de gandu sigue dafechu vezos tradicio-
nales. A esi tipu de families que y4 tdn integraes na economia de mercau pero
que caltienen una mentalidd campesina pa conservar el paisax agrariu y dellos
vezos culturales ye a les que tendrien les autoridaes que protexer y promocio-
nar, si nun quieren que’l mundu rural asturianu desapaeza. La riqueza agricola
d’Asturies con un clima himedu y templéu fai posible I'¢situ de munches acti-
vidaes de families rurales que siguen trabayando la tierra como complementu
econdmicu y de calidd. Pero falta una planificacion y un encontu qu’intensifi-
que estes actividaes y garantice la continuidé de tolos elementos asociaos a estos
trabayos.

Nel pasdu la casa asturiana dedicaba bien de tiempu a xeres artesanales. En
dellos casos tamién habia persones que terminaben teniendo los llabores d’'un
oficiu como trabayu bésicu, pero la xente comun podia dedicar munchu tiempu,
especialmente pel iviernu, a faer madrefies, cestos, etc. Asina qu’habia quien te-
nia esos oficios como segunda activida. Pero les actividaes artesanales del mundu
rural tan condenaes a nun tener futuru y eso ye lo que nos diz muncha xente:
«en faltando yo, esto acdbase, los fios nun quieren saber nada».

En semando, pel mes d’abril el trabayu tradicional ye sallar y arriandar pa faer
posible que les plantes semaes nun arruinen. En mayu vase a les patates tempra-
nes, quedando la tierra llibre asina pa pasar a semar los tomates, los pimientos y,
tamién, les fabes y el maiz, qu’hasta va poco poniense siempre xuntos. Més tarde
fadrd falta sallar y arriandar lo semao en mayu y esto hai que lo siguir faciendo
nes primeres selmanes del branu, igual que nos cultivos acabante mentase. Son
munches les families que viven nel mundu rural que, anque y4 nun tengan ganau
y dependan d'otros trabayos, mesmamente urbanos, siguen llabrando la tierra pa

tener patates y fabes propies, pero pue observase que ye més bien xente dedd y
que la xente mds mozo va distancidndose cada vez mas d'estes xeres.

La casa tuvo que dedicar siempre munchu esfuerciu a los trabayos de la yerba
de la que lleguen les tltimes selmanes de xunu. La yerba ye una xera que pre-
cisaba muncha fuercia de trabayu y facia falta, entds, la collaboracién de tolos
miembros de la familia. En tiempos pasaos hasta los familiares que taben na ciu-
dd venien payudar a la casa d’aniciu. Hai anos los trabayos de la yerba podien
durar hasta finales del branu, pero nos tltimos tiempos acaben muncho primero.

Tocante ala yerba, les tresformaciones son perfondes. Agora la mecanizacién
reduz lesfuerciu fisicu y tamién amenorgal tiempu que tien que dedicase a la
yerba. La yerba ensilase en bolos de plasticu ensin dexalo secar, cosa que yera
en tiempos daqué sagrao, porque asina pacz que tien mas alimentu pal ganiu.
Poques persones cola maquinaria faen en pocu tiempu lo quen tiempos pasaos
llevaba meses faese con muncha xente alredor d’estos trabayos. Y si al final del
sieglu pasdu tovia gran parte de les families tenia que dir a la yerba, agora mes-
mamente nes parroquies asturianes més ganaderes alcontramos que son mui po-
ques les families que faen esti llabor. Ye xeneralizéu’l casu de qu'una o dos cases
sieguen agora los praos de tola redolada, xeneralmente gratis, porque pa los pro-
pietarios 'alternativa ye que los praos queden dos anos ensin llimpiar pa darréu
ser monte. El que los praos queden abandonaos nun ye namds perder el prau,
sin6n tamién un ciertu trauma de cortar la continuidd colos antepasaos. Too
ello tien, como en tolos otros aspeutos de la vida campesina, consecuencia nel
paisaxe. Ya hai afios que nun se ven per Asturies les vares o facines, que sirvien
pa guardar la yerba pal iviernu. Si la vara llegé a ser hasta un simbolu d’Asturies,
agora desapaecieren. Y nun ye raro atopar dalguna que quedé aprovechada a
medies, igual porque dalgun fechu repentin o dramdticu fizo que la casa dexara
de dedicase a ello®.

Per agostu ye cuando terminen de coyese los arbeyos. Tamién ye per agostu
cuando se pafien, en menguante, les cebolles y sémense los fiabos, mui impor-
tantes pal gandu en munches zones d’Asturies. Y ye a finales d’agostu cuando
entama’l tiempu d’arrincarles patates. Al dir terminando’l branu cuéyense’l maiz
y les fabes, too ello segun vayall tiempu y la zona climatica. Les fabes son un
elementu fundamental del trabayu agricola asturianu y tamién basiques na dieta
de la xente, llegando a vegaes a tener un aquel identitariu. Son munches les cases

% En cuantes a la cultura de la yerba, V. CULTURES, Revista Asturiana de Cultura, 7,1997.

que, anque y4 nun tengan vaques, siguen cultivando estos productos, especial-
mente les fabes, un alimentu pervalordu y caru si se merca nes tiendes o centros
comerciales.

Y4 va tiempu que se desanicié la panificacion nes cases d’Asturies, onde habia
una complexa cultura del pan colos cuatro cereales carauteristicos del campu
astur: el trigu, la escanda, el maiz (pa faer la borofa) y el centén (nos sitios mds
altos). Caun d'estos cereales tenia’l so aquel y el llogru de los granos y la panifi-
cacion yera, como nel casu de la escanda, de muncha complexidd, necesitindose
un molin especial. En tou casu, el llabor de faer pan, que yera bien duru, y xe-
neralmente femenin, faciendo fogaces, bollos y tortes, queda agora como daqué
cuasi artesanal y volcdu a un mercdu mui especial, non al autoabastecimientu
caseru®,

Al dir llegando la seronda les tierres onde se coyd’l maiz y les fabes usibense
pa semar forrax d’iviernu, como l'alcacer y el vallicu, cosa que ta en retrocesu
bien marcdu. Anque tamién podia ser bien rentable panar frutos como les nue-
ces, nun van per chiles coses. Y tamién ta en retrocesu la costume d’aprovechar el
miel, antiguamente con téuniques mas torpesy destructives, pero agora con mads
eficacia ya hixene. En delles partes occidentales poniense truébanos en monte,
nun cortin, pa defendeles igual d’animales ruinos, como los ratos, que de los
grandes, como los 0sos o los melandros. Agora la cuestién del miel, que nun
faltaba va tiempu en nenguna casa, ta mui abandonada y esto ye mui negativo,
porque 'abandonu y les enfermedaes de les abeyes tan poniendo en peligru pro-
cesos basicos de la naturaleza.

Menguaren muncho les castanales n’Asturies y munchos castaneos desani-
cidrense pa plantar ocalitos, pero en delles zones asturianes yeren un frutu im-
portante les castafes, quen tiempos fueren imprescindibles na alimentacién
humana y animal. Agora hai munchos castaineos abandonaos y desanicidse la ce-
lebracién del amagiiestu nes parroquies, anque paradéxicamente ta poniéndose
de moda en nuevos Ambitos non tradicionales, como nel mundu de la educacién.

Non en toa Asturies, pero si en munches cases campesines hai un espaciu
dedicdu a los pumares, de manera qu'estos formen parte non solo del paisax astu-
rianu mds esperable, sindn tamién del paisax sentimental, identitariu y hasta vi-
tal d’Asturies. Curiar les pumaraes y panar la mazana pela seronda yera un de los
capitulos importantes del trabayu en munches cases de delles zones asturianes.

*En cuantes a la cultura del pan, V. CULTURES, Revista Asturiana de Cultura, 5, 1995.

Nun s'apana igual la mazana tolos afos, sindn que xeneralmente a un bon anu si-
gue siempre otru de produccién mds ruina. Cuando l'afiu yera de sidra, de mun-
cha produccién, movilizabase la familia pa panar la mazana pela seronda, hasta
cuando fixera falta. La xente va a la pumarada pa pafiar les mazanes en sacos o
en maniegues y macones. Pdfiense primero les mazanes que caen del drbol y que
nun suelen tenese por mui bones pa sidra: son les llamaes mazanes del sapu. Pero
habra que faer mas d’'una pasada peles pumaraes pa llimir, o seya, tirar con una
piértiga les mazanes que queden n’arbol. Tamién puen tirase les mazanes esme-
nando o solmenando con fuercia I'drbol coles manes. La mazana que se reserva
pa faer la sidra en casa llévase pal llagar. Echense les mazanes en duernu, que ye'l
recipiente onde se maya’.

Anguafio los trabayos de la sidra camudaren muncho y en vez de mayar colos
mayos usase un aparatu llétricu, llaméu mayadora o mayador, y hai otres mun-
ches anovaciones mecéniques, sustituyendo los toneles antiguos y vieyos por
otros nuevos, en munchos casos metalicos. Y les celebraciones festives nes cases
alredor de la sidre son cosa que tien y4 poca vitalidd: agora son muncho mds
privaes y con menos solidarida vecinal. Delles cases siguen faciendo sidra y cal-
tienen tolo que la cultura de la sidra arrastra, pero cada vez hai mas pumaraes que
queden abandonaes o que se dan a otra casa pa que pafie.

Los trabayos que tienen que ver col vinu fiense agora namds nos valles del su-
roccidente asturianu. El momentu central del cultivu de les vifies ye la vendimia,
que se fai al entamar la seronda. Pal trabayu de la vendimia tien que Saxuntar mun-
cha xente y eso daba-y a esti llabor un aquel festivu mui importante. Dempués
llévense les uves a les cases pa faer el vinu y, tamién, loruxu. La uva pisdbase a pia
nun duernu o bacia en tiempos pasaos y, anguano, mecanicamente. Tamién equi
hai munchos cambios y anovaciones téuniques, cosa que permite mds rindimien-
tu con menos xente en tol procesu, dende dir a les vifies hasta la feitura del vinu.
Munches cases abandonaren esta cultura del vinu, pero per otru llau ye verdd
qu’hai una cierta revalorizacion, especialmente en cuantes a la difusién en mercau.

En cuantes a una actividd tan importante como la cultura del gochu, la ver-
dd ye que ta mui desaniciada y namds en delles partes del occidente asturianu
podemos dicir que se caltién®. La costume del samartin, quabarcaba una riestra
pergrande d’aspeutos culturales materiales y rituales, ye mas bien una alcordanza

> En cuantes a la cultura de la sidra, V. CULTURES, Revista Asturiana de Cultura, 13, 2004.

¢ En cuantes a la cultura del gochu, V. CULTURES, Revista Asturiana de Cultura, 9, 1999.

y namds se fai en delles ocasiones, de forma simbolica, una recreacién de parte
d’aquelles prautiques (V. Gonzilez-Quevedo, 1987). Too ello clandestinamente,
baxo 'amenaza de la moral urbana.

Esta economia complexa, mui diversificada y universalista, taba determinada
por tres factores basicos. Un dlestos factores yera la teunoloxia utilizada, afitada
en preseos quen munchos casos los propios paisanos facien pela so cuenta o los
iguaben cuando facfa falta. Ye una teunoloxia onde’l gandu ye tamién mui impor-
tante, de manera que les vaques nun dan namds lleche y carne, sinén que tamién
son imprescindibles como fuercia de traccién: nun se podia llabrar la tierra o tres-
portar los frutos y el cuchu si nun se contaba con gandu que prestara pa ello. Otru
factor ye la propia estructura de la familia campesina, que taba organizada por un
sistema de roles de xéneru nel que les xeres tan estremaes de forma que los mes-
mos miembros de la familia les perciben como naturales. Los roles dedd tenien
un esquema estaticu, de manera que’l papel de los nefios o los vieyos yera mui di-
ferente del d’anguafio. Tamién esti sistema productivu agricola y ganaderu taba
asocidu a unos valores ideoléxicos mui determinaos en cuantes a la conceicién del
ser humanu, como ye'l casu de la preeminencia de la familia y del grupu sobre I'in-
dividuu, que tien que moralmente asumir la so sumisién a los intereses grupales.
Ao llargo del tiempu la estructura de la economia campesina nun permanecié in-
mévil, sinén que foi dando pasos evolutivos, pero siempres dientro desti esquema
xeneral, llogrando equilibrios en que cada actividd y en cada forma de faela yeren
elementos d’un tou bien organizdu. Nesti sistema bien integrau dase una simbiosis
importante ente los distintos aspeutos de la produccidn: les xeres agricoles ayuden
a les ganaderes y al revés, como pue vese nel casu del cuchu, perfeuta espresion
d’esa complementarieda. El dir desapaeciendo pieces desti sistema perorganizdu
foi faciendo tamién imposible la so continuid4. La integracién en mercéu fixose
con importantes cambios teunoldxicos, con nueves conceiciones individualistes
del ser humanu, con una nueva visién de la familia y de los roles de xéneru y ed4,
asina como col desaniciu de les instituciones afitaes nel principiu de solidaridd y
de reciprocidé. Al ser too ello un ciclu con elementos que se retroalimentaben, el
desaniciu de cualquiera d’estos elementos provoca que’l sistema dexe de funcionar.

DESANICIU DE LA VARIEDA Y RIQUEZA CULTURAL

Nos distintos elementos de la cultura asturiana tradicional, tan rica y enllena
de matices, repercutié de forma mui importante la integracién en mercdu. Les

anovaciones teunoldxiques, los cambios nos roles de xéneru y la nueva ideoloxia
individualista fixeren que munches prautiques culturales de toa mena fueren
desanicidndose, porque la nueva realidd econdmica fafales insirvibles. Vamos
ver con un pocu de detalle cémo fueren camudando les coses nel mundu de les
celebraciones y rituales, que siempre taben articulaos en calendariu del afu.

Desapaccieren los munchos y prestosisimos rituales asturianos colos que, al
despidir 'afu que terminaba, dabase la bienllegada al afiu nuevu: despidida y
bienllegada feches con guirrios y aguilandos, onde los mds mozos faien valir la
so presencia social y onde pidir y dar yeren formes d’afitar la solidarida ente les
cases y ente los grupos dedd. Yeren celebraciones onde se meciall prestixu y la
comida, sidray perres y al son d'esparabanes enllenos de simbolismu. Agora sa-
bemos muncho mis d’aquelles tradiciones, pero nun se prautiquen. Lestudiu
sustituyo a la realidd. Y4 nun alcontramos les mézcares d’iviernu, cuando se rom-
pia la monotonia y se celebraba la fiesta de I'allegria cola sdtira escontra les con-
tradicciones y tensiones de la vida social: buscabase cola burlla superar el dolor
de la desigualda y del poder. Los lloqueros, el rau de la raposa, el pelleyu doveya
ponien un son y unos colores que van ser el paisax de fondu de cuando se pieslla
un anu y naz otru.

Un camin asemeyau llevé la tradicién cultural en cuantes al baille y la danza,
que vivien dientro del ambiente campesin y agora tienen otra forma de mani-
festase. Nel presente buscase, y en munchos casos con gran ésitu, crear un nueva
musica asturiana afitada nos raigafios tradicionales, pero adautada a los gustos y
condicionamientos d’anguano. Ye un fechu bien significativu queen dellos casos
seyan investigadores llegaos de la ciudd los que fixeren trabayu de recopilacion,
pelos pueblos, d'un material quagora funciona d’otra manera, abondo diferente
de 'antigua’.

Nuna cultura tan venceyada a la ganaderfa como l'asturiana tenia muncha
importancia San Ant6n (nun confundir a esti San Antén Ab4, col San Antén de
Padua, festexdu per xunu), que se celebraba’l dia 17 de xineru y que yera un santu
cristianu que realmente funcionaba como un pequenu dios de los campesinos y
ganaderos, porque protexia los animales. Yera un vezu especialmente interesante
aquel de les families campesines de llevar a los altarinos del santu productos del
gochu, de les vaques, de les oveyes y de los animalinos pequenos, hasta les pites.
Yeren ufiertes. Y la ufierta ye un de los noyos més fondos del ritual, esi momentu

7 En cuantes a la musica tradicional y la so revitalizacién, V. CULTURES, Revista Asturiana de Cultura,
22, 2018, y 23, 2019.

esencial del ser humanu: dar a los dioses pa quellos seyan bonos con nosotros.
Y qué diosin meyor quaquel que caltién la salt de los animales de la casa, el que
los defende de les maliqueres, el que los fai fuertes y productivos. A los anima-
les domésticos hai que los cuidar y, a vegaes, mesmamente més qu’a los propios
miembros de la familia, porque namas esos animales van garantizar el sustentu.
Ye esti un simbolu relixosu que, igual quotres creencies méxiques y tradiciona-
les en xeneral alcontrdbense na mentalidd campesina, pero que cola léxica de la
economia de mercdu dexen de tener sentiu. Yera San Antén un santu mui que-
riu, pero’l so cultu mengué muncho o desanicidse y, anque ye verdd que sigue
habiendo bien de templos dedicaos a esti santu y que fueren de los més visitaos,
igual que les sos capilluques dientro de les ilesies, tolo que se refier al cultu a San
Antén ya desapaecio.

De la que va avanzando I'afiu va tamién animéndose la vida y asina nesti tiem-
pu dificil pa los campesinos, especialmente pa los del interior mds friu, onde
poco pue trabayucase nos praos y nes tierres, va espurriéndose I'espiritu festi-
vu. Llegaben entds les fiestes, mui populares ente les families campesines, de les
Comadres, celebraes hasta hai poco en munchos llugares y agora mui vives ya
institucionalizaes en dalgtin conceyu. Yeren celebraciones y resclavos de fiestes
con protagonismu femenin: nesti sen hai quentender el comadrar y les romeries
que surdien a propésitu del homenax inicial de los afiaos a les madrines. Agora
estes fiestes desapaecieren col raigaiu social que tenien, anque tan reviviéndose
como reconstrucciones adautaes a la socieda actual, reconstrucciones mui inte-
resantes dende’l puntu de vista antropoldxicu.

Y llega darréu la que fuera una celebracién de les més trescendentales,
en tiempos mds antiguos quiciabes la mds importante del anu: Antroxu o
Antroidu. Hai tres dies principales d’antroxu: el domingu gordu, el llunes y
el martes. Barruntase ya la llende cola que fina l'iviernu, mazcérase la xente y
ritualicense los cambios de roles sociales, como si se buscara una catarsis pa lli-
brase de les rixides normes que fai falta soportar de contino pel anu. Antroxar
ye tamién comer abondo, ensin contencién denguna, polo qulesta pallabra,
‘antroxar), significa tanto correr 'antroxu como fartucase por demds. L'antroxu
sigue siendo una fiesta importante n’Asturies gracies a la so tresformacién en
fiesta urbana, porque y4 nun se dan les bases econémiques y normatives nes
que safitaba l'antroxu tradicional pelos pueblos. Dase hasta la paradoxa de
quagora programase un calendariu d’antroxos socesivos nos distintos conce-
yos pa que vaya la xente, cosa inconcebible cuando yera realmente un ritu de
pasu del anu.

En terminando l'antroxu entrdbase yd na vida primaveral, que tien pela
Selmana Santa unos dies onde, siguiendo la tradicién cristiana, fiense procesio-
nes de ritual ricu y complexu. Munches families llevaben 'agua que bendixera’l
cura nos oficios relixosos y rociaben con ella cases, cuadres y horros pa defende-
los de les enfermedaes y otros males posibles. Los campesinos siempres vivieren
col mieu mui interiorizdu al mal de glieyu y a la envidia: estes fueyes bendites
yeren defenses escontra’l mal. Na mentalidd campesina’l bien ye escasu y en cual-
quier momentu un vecin pue querer quitate la to parte pa quedar ¢l con ella.
Estes creencies, como les que llevaben a la xente del campu a dir a pasar 'agua pa
curase de los males provocaos pol mal de giieyu, caltuviérense, cosa interesante,
meyor en mundu de les periferies urbanes, onde entovia tienen munchu puxu.

Los fondos cambios econdmicos nun fueren pa desaniciar una rellacién
ritual que per Pascua renueva simbdlicamente la rellacién ente los afiaos cola
madrina y col padrin: esta xuntura ritual esprésase cola entrega de la palma per
parte de los afiaos y la donacién del bollu per parte del padrin y de la madrina.
Tien esta costume entovia munchu puxu y ta inxerta dafechu na economia de
mercdu d’agora: atestigase esto cola presencia masiva de palmes nos centros co-
merciales modernos.

El solsticiu de branu, que se festexa en munchisimes cultures campesines, celé-
brase n’Asturies colos ritos de San Xuan, que ye una cristianizacion de les fiestes
quen toa Europa se fixeren al axuntase la nueche mas curtia y el dia mas llargu
y que significa que’l branu principia. San Xuan celébrase’l dia 24 de xunu, unos
dies dempués del momentu auténticu del solsticiu astronémicu, porque hasta’l
sieglu xv1, cuando s’afit¢’] calendariu gregorianu, siguié 'enquivocu romanu de
creer que’l dia 24 de xunu yera’l més llargu del afu. Esta celebracion solsticial
llega a la nueche y al dia de San Pedro, onde tamién en dellos sitios se fai la ce-
lebracién de que les nueches van medrar y los dies menguarén. Por suerte, estes
celebraciones siguen alitando na socied4 asturiana, pero y4 en munchos casos
como integraes dafechu en celebraciones urbanes. Ente los elementos rituales
d’esta celebracion destaquen n’Asturies 'agua y el fueu. Enrdmense les fontes y
los adornos vexetales esperen el momentu méxicu de la nueche, cuando llega la
nueva estaciéon y tamién, pel amanecerin de Dios, los primeros rayinos del sol,
que convierten 'agua nuna sustancia con munchu poder pa curar enfermedaes
y defendese de los futuros males. Nel ritual revitalizdu d’anguafio suelen ser ya
les autoridaes de la villa, del conceyu o de la ciuda les quentamen estes fiestes de
San Xuan, cosa esperable al menguar lal6xica solidaria de la sociedd tradicional y
el pasu d’estes acciones coleutives y solidaries a los responsables politicos. Sicasi,

a nivel de pueblos pequenos entovia pue comprobase cémo vuelve la xente a
Pactividd ritual d'enramar les fontes, agora axuntando un concursu que premia
les més guapes.

Na mentalidd campesina asocidbense estes fiestes a personaxes mitoldxicos
como les xanes y los trasgos. La xana y la encanta apoderdbense de les fontes
col ruxerrux del agua que cuerre pel caiu. Los trasgos salten pente les cases y
les coses. El busgosu escuélase pente medies los tueros de los drboles. Hasta'l
pesadiellu ta dispuestu a agobiar a los que nun tengan la conciencia tranquila.
Ye la nueche maxica por escelencia, cuando tolos poderes fantisticos enllenos
de 'ambivalencia de l'allegria y de la medrana féense duefios de la escurid4, que
la foguera nun ye pa tornar dafechu. La xente buscara na rosada’l frescor que va
dar humedd y salt al alma y al cuerpu. Al dia siguiente, cuando’l sol ta bien altu,
tamos yd notru mundu, anque, paraddéxicamente, ye igual quaquel que pasara
doce meses primero. Estes coses perdiérense muncho na mentalidd campesina,
pero ye mui interesante’] fechu yé sefnaldu de cémo la sociedd asturiana més di-
ndmica actualmente retoma estes creencies como tarrén onde alcontrar elemen-
tos pa la ellaboracién estética, lliteraria y diddutica. N’Asturies sigue vivu, d'otra
forma, el mundu maxicu y los personaxes mitoldéxicos de San Xuan. Y anque
les creencies tradicionales menguaren muncho, entovia sigue vivu esti mundu
simbdlicu como referencia pactividaes culturales y artistiques.

En dellos pueblos escaecidse prauticamente la fiesta del santu patrén. Ye pel
branu cuando més abundaben estes fiestes y romeries, que tenien bien de puxu,
axuntando xente de la redolada. El dia del santu, amas de les procesiones y ce-
lebraciones relixoses habia fiestes y bailles. Agora estes fiestes tienen dificil la
continuidd porque hai poca poblacién y los escasos mozos que queden igual pre-
fieren dir a divertise esi dfa a la villa 0 ala ciudd. Si hai munches cases que siguen
afitando la solidarida familiar, que se ritualiza al rodiu de la comensalid4: una
gran xinta o llacuada val p’afirmar los llazos que xunen a los asistentes®.

Dellos cultos que taben mui afitaos ente los campesinos, como’l que tien ver
con Cuadonga, menguaren muncho, anque alcontraren continuidd na celebra-
cién de la identidd asturiana. Desanicidrense los rituales masivos, pero siguen
teniendo dalgo de puxu los ritos a nivel individual, social y politicu porque
Cuadonga ye'l santuariu de toa Asturies. Siguen vivos los cultos en munchos
santuarios y dalgunos tienen tovia abonda cobertura en zones pergrandes, como

8 En cuantes a la cultura de la fiesta, V. CULTURES, Revista Asturiana de Cultura, 15, 2007.

los de LAcebu o Llugas. Y otros munchos non pol fechu de ser pequenos dexen
de tener un encantu especial y un simbolismu suxerente, anque cada vez va me-
nos xente a los rituales.

Los cambios sociales propiciaos polos factores que tamos comentando faen
que cambiara tamién muncho la celebracién y los rituales que tienen que ver
cola muerte. Les families ya nun faen el veloriu en casa y descargase tola presion
animica d’esos dies nos tanatorios que suel haber na villa o na ciuda. Esto ye un
acontecimientu mui importante. Loxicamente, tamién menguaren muncho to-
los ritos de los difuntos y les 4nimes (V. Gonzélez-Quevedo, 2002b).

La Navid4, que celebra’l solsticiu d’iviernu, nun yera una fiesta mui afitada
ente les families campesines, anque agora espardiése, dende paises del norte, la
costume del drbol de Navida nes cases. Pero hai quobservar que I'drbol ya taba
n’Asturies y en munchos llugares campesinos celebrarense dende siempre ritua-
les col 4rbol y colos arbolones como simbolos del pasu del tiempu. Tol ciclu
festivu que va dende Navidd a los Reis ta agora mui influencidu polos medios
de comunicacién y munches d’estes celebraciones fdense siguiendo los ritmos de
programes de television. (V. Gonzalez-Quevedo, 2010)

CRISIS, DESPOBLAMIENTU, Y ABANDONU

Dempués del gran progresu econdémicu de les families campesines asturianes
nos primeros afos 60 Hogr(’)se una situacién muncho meyor que nos tiempos an-
teriores. Sicasi, habia problemes estructurales, como se manifesté na giielga del
afiu 1966, cuando se fixo visible que los campesinos asturianos yeren una fuercia
social importante. Les reivindicaciones espanaren otra vuelta na fuelga de 1976,
onde safitaren delles estructures sindicales. Sicasi, col pasu del tiempu amenor-
g6 la importancia del campesindu asturiano nel escenariu politicu: caltenfase la
produccidn, pero menguaben a gran velocidé les esplotaciones. La integracién na
economia europea yera un desaffu dificil, porque habia que competir con paises
que tenfen una economia ganadera mui competitiva y, al mesmu tiempu, aseme-
yada a l'asturiana. Fuelgues y protestes diverses fueren marcando los afios caberos
del sieglu xx, de manera qu’al entrar en sieglu xx1 los campesinos son y4 munchos
menos y tienen ruin protagonismu social y politicu. (V. Feito Ferndndez, 1983).

La clas campesina asturiana pasa asina de ser protagonista esencial de la cultu-
ray de la economia asturianes a dir perdiendo importancia de contino. Como va
vese dempués, bien distintu foi’l destin de los mineros asturianos, quamosaren

una capacida de movilizacién y lideralgu que los dexé controlar el cambiu poli-
ticu de la dictadura a la democracia y de la mesma destruccion de la industria del
carbon. Bien ye verda que la mesma clas dirixente xestiond que se pesllaren toles
mines, pero polo menos llograren bon futuru individual pa los trabayadores al-
timos de la minerfa.

La marxinalizacién y lemprobecimientu de les families campesines van pro-
piciando la destruccién del paisax y apaecen fenémenos de «sincretismu per-
versu» de forma xeneralizada. En vez d’acoyer anovaciones positives parrique-
cer la produccidn, inxértense elementos ayenos de forma cadtica y asina’l paisax
enllénase de praos con baneres o somieres que dan una idea d’abandonu y marxi-
nalid4’. Les élites urbanes nun paecen dase cuenta del desastre cercanu. Piensen
quesi paisax ye daqué natural, puestu dende’l dia de la creacién del mundu, y
llexislen faciendo cada vez menos sostenibles les actividaes de la poblacién rural
pa curiar el mediu ambiente. Estos fendmenos onde se manifiesta’l sincretismu
perversu ye una reaicion que tien el so aquel racional dende’l puntu de vista de
la familia que quier maximizar les ganancies nun contestu perdificil, pero ma-
nifiesta al mesmu tiempu’l carduter desorganiziu, desprofesionalizéu y final de
l'actividd campesina (V. Gonzilez-Quevedo, 2014). Ye un sélvese’l que pueda
ensin conflanza nenguna nel futuru. Ye'’l campu de batalla d'una derrota.

EL CONTESTU DE LA CRISIS CAMPESINA

Los campesinos asturianos convivieren col desarrollu industrial. Per un llau,
la industria sidertrxica y naval y, per otru, la industria estractiva del carbén pro-
vocaren un gran crecimientu econémicu en delles zones asturianes y ello llevé
a munchos fios de les families campesines a pasar a ser trabayadores de la indus-
tria. La primer fuercia de trabayu de la industria asturiana vieno de la emigra-
cién interna, anque’l puxu del crecimientu industrial fixo que llegaren més tarde
munchisimes families de trabayadores de fuera d’Asturies.

Pero la economia asturiana pasé dende los anos caberos del sieglu pasau per
una crisis xeneral, perdiéndose miles y miles de puestos de trabayu na industria
del metal, na del naval y na de la estraicién del carbon. Esto tuvo efeutos ne-
gativos brutales pa trabayadores y families que yeren una parte importantisima

? La cuestién del «sincretismu perversu» tienla estudiao en diversos trabayos I'economista José
Fernandez Feito.

de la sociedd asturiana. Y la consecuencia dramdtica ye que tamién Asturies en
conxuntu perdié munchu pesu na economia estatal, siendo como fuera una zona
de les mas dindmiques y con xente de muncha cualificacién llaboral.

Sicasi, hubo otra crisis mas silenciosa, pero igualmente salvax, pa miles de
families asturianes: aquella de la que fueren victimes les families campesines, la
xente del mundu rural. Tal como y4 se viera, si nos anos 60 del sieglu pasiu
llograren un revolucionariu nivel de bienestar, darréu entamé la decadencia,
porque habia contradicciones mui gordes quamenazaben el futuru. Igualmente
tal como s’indicé, a finales del xx acelerdse la destruccion de les esplotaciones
ganaderes asturianes, hubo un despoblamientu cruel y, en resume, llegd’l fundi-
mientu del mundu rural asturianu.

CRISIS NEL MUNDU URBANU YA INDUSTRIAL VERSUS CRISIS NEL MUNDU CAMPESIN
Y RURAL

Dientro de la crisis xeneral de la sociedd y de la economia convién destacar
una diferencia importante ente estes dos crisis: la que sufriera’l mundu industrial
asturianu y la que padeciera’l mundu rural d’Asturies.

En primer llugar, nes zones industriales afogarense grandes industries y arrui-
nose’l futuru de la xuventt que nelles pensaba llevar la so vida. Pero en bien
de casos hubo relativamente bones soluciones econdmiques pa les families y les
trabayadores: bones pensiones, bones prexubilaciones. Comprometidse’l futuru
d’Asturies, pero estos sectores tenien una ventaxa importante: tenien unos sin-
dicatos y una clas politica urbana que los defendié. Pesllaren les instalaciones,
pero solucionése la vida de la xente qulelli trabayaba. Ye normal quasina fuera,
porque sindicatos como’l de la mineria yeren en realid4 la minoria dirixente que
dende los anos ochenta goberné Asturies, como en Pais Vascu lo fixeral PNV o
en Cataluna la burguesia nacionalista al rodiu de Jordi Pujol.

Pero los campesinos asturianos nun tuvieren esa suerte. Viose ya cé6mo los ga-
naderos y agricultores asturianos formen una clas dependiente econémicamente
(nun tien poder pa tomar decisiones econémiques), politicamente (nun tien po-
der pa orientar l'actuacién politica) y culturalmente (tola politica cultural la di-
sefien les élites urbanes). En resume, ye una clas que nun tien iniciativa pa iguar
un proyeutu de futuru y entds, como clas subalterna y dependiente, nun llogré
nin la supervivencia digna de les esplotaciones nin la solucién al problema vital
de les families, que quedaren con unes pensiones de miseria y nuna situacién

bien estremada de les oportunidaes que llegaben a les zones urbanes. En térmi-
nos globales la economia campesina nun se fundié mas que la economia del sec-
tor industrial, pero los campesinos sufrieren vitalmente muncho mds y resulté
més dramaticu’] trauma personal: del espaciu humanizdu pola cultura asturiana
a los salones de les residencies xeridtriques, del estatus que-yos daba la cultura
tradicional a la marxinalidd como carga familiar. Esto compensdse namdas un
pocu pola ruina pension, nel meyor de los casos probetayamente revalorizada
pol emprobecimientu xeneral de la poblacién nueva.

En segundu llugar les diferencies ente la crisis urbano-industrial y la crisis
campesino-rural son grandisimes en cuantes a les repercusiones fisiques nel pai-
sax asturianu, que dende cuantaya humanizara la cultura campesina asturiana.
El desaniciu de les vieyes industries truxo en munches zones una tresformacién
del espaciu industrial, quen dellos casos pasé a anovase como espaciu pa les nue-
ves industries o llegd a camudar de forma prestosa. Estes formes bonables de
tresformase llograren que la ruina industrial pudiera recuperase como nuevu te-
rrén industrial o como un bon espaciu acordies coles nueves idees estétiques y
ecoloxistes en dellos casos. Ye verdd quentovia hai munches zones onde la ruina
industrial ye una llamentable realidd que ta pendiente de solucionar, pero, en
xeneral, lo que la vieya industria contamind y fray6 ye reparable.

Otra cosa abondo distinta ye lo que pasé y pasa col mundu fisicu campesin
d’Asturies. La incorporacion al mercau, como ya se vio, desanicio parte importante
de la estructura social del campesindu y tamién elementos riquisimos de la cultura
material ya inmaterial d’Asturies. Més tarde, el fundimientu de final del sieglu pa-
sdu desfizo’l relativu equilibriu valoratible que se llograra cola apertura de la pro-
duccién de lleche al circuitu européu y terminé con munchos elementos culturales
que s'adautaran a la nueva situacién. ;Qué queda agora, y4 avanzdu’l sieglu xxr1?
¢Qué queda dempués d'esta fendedura final? Lo que queda ye una catéstrofe cultu-
ral y fisica, porque yeren los paisanos y les paisanes coles sos families los quhuma-
nizaben la cara fisica d'Asturies, los que caltenien los praos, les sebies, les lloses, les
erfes, los montes, les carbayeres, les pumaraes, les fontes, los caminos, les siendes,
les muries, les portielles y otros munchos elementos del espaciu agrariu. Esti paisax
agrariu nun ye frutu de la creacién divina dende la eternid4, como vimos quen
delles ocasiones paecen entender les mentes urbanes, sindn una construccién con-
creta de la cultura campesina dende hai afios y afios'.

19 Sobre l'espaciu agrariu, V. CULTURES, Revista Asturiana de Cultura, 11, 2002.

Lo que queda ye que los praos, les eries y les pumaraes tén diendo pa matu, pa
monte nel sen mds peyorativu de la pallabra, o seya monte abandonau, que nun
saprovecha, onde manden los artos, los ortigales y los drboles nun controlaos
poles families que los cuidaren en tiempos pasaos. Lespaciu agrariu tradicional
asturianu y la cultura, valores ya idees nes que se sofita tienen una importancia
pergrande na imaxe identitaria d’Asturies, de manera que nun hai queescaecer les
consecuencies de tou esti desaniciu pa la propia identid4 asturiana.

Fai falta tener en cuenta que, segun ye’l clima y la tierra fértil propios d’As-
turies, estos sitios abandonaos y descontrolaos van creciendo, abellugando una
flora y fauna que van espantar la presencia humana. Si les coses siguen asina,
Asturies va camin de convertise nun espaciu onde van dir creciendo islles de
matos crecientes, territorios que nun tienen nada que ver cola Asturies que cons-
truyera la cultura campesina. Unos sitios dificiles de reconocer vy, col tiempu,
probablemente peligrosos.

TiroSs DE FAMILIA CAMPESINA. FAMILIES CAMPESINES DAFECHU (FCD) Y FAMILIES
PARCIALMENTE CAMPESINES (FPC)

Tenemos dos tipos de families campesines asturianes na parte cabera del sie-
glu xx. Per un llau, tenemos la familia campesina dafechu, que sigue les pautes
de la familia campesina tradicional, anque con socesives tresformaciones a tolos
niveles (estructura y dimensién, valores morales, conceutos ideoldxicos, etc.).
Per otru llau, tan les families parcialmente campesines (Fpc), onde la familia
sigue cola economia agricola y ganadera de la casa, pero tien dalgin miembru
trabayando nes fabriques o nes mines.

El mecanismu d'espulsién de los fios que van sobrando, instrumentu funda-
mental en toles families campesines, alcontré nes mines, la construccién y na
industria del metal, del naval o de les actividaes agroalimentaries una alternativa
perbona, con salarios grandes y, por supuestu, menos traumdtica que la emigra-
cién a América. Pero non solo los fios: tamién el propiu padre de la familia cam-
pesina busc6 un bon salariu fuera de la casa. Llograbase asina una ventaxa gran-
de: la familia siguia cola facienda, coles vaques y les tierres y al mesmu tiempu
entraba en casa riqueza en metdlico que permitia xubir el nivel de vida y aforrar
abondo.

Nos ambitos de la mineria esti tipu de familia parcialmente campesina tuvo
un ¢ésitu importante. En munchos casos un factor fixo posible esti ésitu: la

estructura de roles de xéneru en munches partes de la sociedd asturiana, onde la
muyer tenfa munchu protagonismu. Esto permitié que la muyer asumiera la res-
ponsabilidd de la casa: catar, cebar el gandu, faer tolos llabores diarios ganaderos
y agricoles. Mientres, el mineru completaba la so xornada diaria con actividaes
complementaries y, en momentos puntuales de gran intensid4 de trabayu, arre-
gldbase pa faer un gran esfuerciu, como ye na época de la yerba.

En dalgunos estudios faise un perfil de la familia campesina asturiana como
si fuera una familia patriarcal mediterrdnea o de la meseta. Falso. La familia as-
turiana tradicional tuvo siempre una estructura de roles de xéneru non medite-
rraneu, sinén de gran protagonismu de la muyer. Esto vese en munchos aspeu-
tos: dende’l puntu de vista de los valores (mds independencia femenina, menos
importancia de delles idees asociaes a la muyer), dende’l puntu de vista de la
filiacién familiar (reconocencia de la importancia de la muyer na toma de deci-
siones, tendencia a asimilase a la llinia materna) o dende’l puntu de vista de la
participacién de la muyer en trabayu agricola y ganaderu. Anque nesto, como
n'otres munches coses, Asturies nun ye uniforme, la idea del giielu como gran pa-
triarca de la casa ye una imaxe importada: la realidd ye la «giiela entamadora,
la que mesmamente cuando yd nun ye pa trabayar fisicamente, sigue mandando
ya informando en cuantes a 6nde dir col gandu, qué semar nes tierres y a cuinto
vender los xatos.

La familia campesino-industrial, y especialmente la familia campesino-mi-
nera, result ser un ésitu nel procesu de la evolucién de la familia asturiana nel
sieglu xx. Esti ésitu termin6 col desaniciu de la mineria, que, desgraciadamente,
llegé al mesmu tiempu que’l fundimientu de les xeres agroganaderes.

Nesti sieglu xXI entovia queden, anque menguaren, munches families que
son campesines dafechu (FCD) y que llograren acomodase a les nueves circuns-
tancies econémiques ya ideoldxiques y viven de los ingresos pola actividd gana-
dera y campesina. Son yé4 una parte ruina d’aquella cuasi xeneral familia cam-
pesina de tiempos pasaos, pero son empreses en gran parte saniaes y que puen
competir nel mercdu estatal y européu. Como ye 16xico, estes FCD yd nun son la
mayoria nel mundu rural, sinén una minoria. Elles soles nun serdn, entds, quien
a dar continuid4 a la cultura asturiana.

Otra minorfa del mundu rural, importante pero minoria, ye la d’aquelles fa-
milies qu'usen agora les viviendes del mundu rural con finalidd puramente turfs-
tica. Esti tipu de familia, non campesina, que crecié nos anos caberos, vive nos
pucblos na parte caliente del afu o, en munchos afios, tol anu. Ayuden a sostener
les zones rurales, porque aporten inversiones que les caltienen vives, pero nun

suelen implicase, xeneralmente, n’actividaes ganaderes o agricoles que dean con-
tinuid4 al paisax agrariu.

Pero hai un tercer tipu de familia campesina asturiana, la familia parcialmen-
te campesina (FPC), que si pue ser decisiva pal futuru del mundu rural. Estes
families tin formaes mds bien con xente que vive d'una pensién o del salariu
por trabayar fuera del mundu rural, nes villes o nes ciudaes. Hai nestes families
muyeres o homes que tienen ingresos por trabayar como sanitarios, ensefantes,
funcionarios en xeneral o nes industries grandes y pequenes qu’hai per distintes
partes d’Asturies. Esti tipu de familia, agora mayoritaria en mundu rural, tien un
gran interés, porque serd clave pal futuru del dmbitu rural, de la economia cam-
pesina y de la cultura asturiana. Estes families viven de la pensién o del trabayu
fuera de la casa campesina, pero siguen teniendo rasgos campesinos y entovia
alita nelles:

— la forma campesina de ver el mundu.

— les préutiques tradicionalmente asociaes a la cultura tradicional.

— la posibilidd y la ventaxa de completar la pensién o'l salariu urbanu con de-

llos trabayos agricoles y ganaderos de distintu calter ya intensida. Gracies
a esto hai una doble fonte d’ingresos, que permite en munchos casos un
nivel curiosu de vida, mas flexibilida y un seguru escontra la incertidume
del futuru econémicu.

Al estudiar la sociedd campesina, la lliteratura antropoldxica diera siempre
muncha importancia a la toma de decisiones. En cuantes al sistema de toma de
decisiones merez entds una especial atencién el casu d’estes FPc, que siguen sien-
do culturalmente campesines anque y4 nun dependan namds de la ganaderiay de
l'agricultura, como ye’l casu de les Fep. Dende’l puntu de vista antropoléxicu ye
mui interesante observar que los criterios de toma de decisién d'estos dos grupos
son diferentes de los propios de la produccién capitalista. Pa los ganaderos y
agricultores asturianos, tanto en forma parcial o integra, son relevantes aspeu-
tos como la rede familiar y de los vecinos, la conservacion de la casa familiar, la
calid4 de los alimentos. Infltin pa ellos més aspeutos interpersonales y, tamién,
normes que vienen d’una tradicién cultural propia y que dende hai tiempu regu-
len munchos de los aspeutos de la produccion.

Les FCD y FPC calculen y deciden nel procesu de produccién teniendo en
cuenta muncho més que los términos abstractos del andlisis econémicu conven-
cional. El campesin calcula segtin el conxuntu total de rellaciones sociales nel
futuru y d’alcuerdu colos aspeutos favoratibles y negativos que més tarde podrin

dase en funcidn de les normes y costumes propies de la so cultura y vida social.
Pa dellos analistes de ciud4 esti aspeutu de la toma de decisiones pue paecer una
conducta econdmicamente non racional, pero nun ye asina. La familia que tien
actividaes col gandu y coles tierres tien un horizonte d’espectatives y de debe-
res muncho més ampliu que lo que ve lestudiosu de teoria econdmica y lo que
pa ésti pue paecer un comportamientu contrariu al «homo oeconomicus» o
irracional nun lo ye en realidd si sanaliza dende un puntu de vista del contestu
social y cultural. Otramiente, en cuantes a esta cabera cuestidn, fai falta tener en
cuenta que nes economies industriales y urbanes tampoco gobierna un calculu
econémicu puru, sindn que ye evidente que tamién inflain factores como les
normes morales, les modes estétiques o lo que tien que ver col estatus y la clas
social. Munches decisiones nestos ambitos van mas alla de la simple rentabilid4
econdmica. Les decisiones de los campesinos, xeneralmente calificaes de con-
servadores, nun tienen probablemente més ingredientes non-econémicos que
les decisiones n'otros sectores sociales. Si tien la decisién campesina un rasgu:
afitase mas na racionalidd de buscar la seguranza econémica que nel supuestu
pesu irracional de les costumes del paséu (V. Gonzélez-Quevedo, 1997: 115-121,
219-224).

Esta capacidd de la familia campesina pa ser a tomar decisiones escontra’l sim-
ple cdlculu empresarial permiti6 la continuida de munches faciendes, llogrando
adautase a la economia de mercdu y guardar el paisax asturianu. Pero’l devenir
de les futures coxuntures econdmiques nos afios caberos puen estrechar el mar-
xe pa la supervivencia d'entrambos tipos de familia campesines, que cuerren el
riesgu de dir a un procesu de marxinalizacién y emprobecimientu. Si ye verd4
que munches families FCD y FpC tén llogrando un equilibriu esitosu, en xeneral
les families que cuiden del paisax rural, del gandu, de los pumares, del monte, de
la produccién agricola tienen mieu de dir per un camin de provisionalidd y de
poques posibilidaes de futuru. La falta de politiques efeutives d’ayuda lleva a es-
tes families d’Asturies con actividaes campesines a un futuru de poca seguranza.

La pistérica AREA METROPOLITANA

Nesti sieglu xx1 onde les crisis de tou tipu tin axuntandose cada dia con
mds intensid4, nun falten proyeutos tan estravagantes y daiibles como tn que
nos tiempos caberos quixo salvar Asturies condenando al territoriu que nun
ye urbanu. Disefarfase una Asturies, lAsturies central, con mds puxu, con mads

dinamismu y que ye quien a ufiertar munches mds ventaxes pa los ciudadanos y
pa esos conceyos onde salcuentren. Y dempués habria, de llau d’esta central, dos
Asturies a los llaos, la occidental y la oriental como més probes, ensin futuru y,
en resume, marxinales.

Esta Arca Metropolitana central afitarfase institucionalizando la destruc-
cién del mundu rural asturianu con midies politiques, sociales y econdémiques
concretes y con una descalificaciéon del mundu rural como inferior cultural y
socialmente. Llegdse hasta la ridicula pretension de sofitar esti proyeutu nuna
especie de llinguax mitoldxicu, que quiciabes quier llegar a construir rituales y
hasta una casta sacerdotal «metropolitana». Esta postura, amds de groseramen-
te insolidaria, ye un propésitu inorante de la realidd social y cultural d’Asturies.
Si se fixera realidé esta distopia, el monte y los matos serien los amos de la mayor
parte d’Asturies. Ensin paisanos nun hai praos, nin horros, nin siendes y tou va
ser matu, monte. Pero non el monte de siempre, cuiddu y aprovechable, non.
Un monte deshumanizdu dafechu. Los politicos de la ciud4 van atopar la con-
tradiccion dientro de los sos mesmos conceyos: el desaniciu va alteriar tamién
los propios territorios centrales, porque tamién nellos hai un mundu rural mui
potente y con posibilidaes.

En definitiva, estos proyeutos distopicos acelerarien la destruccién de la cul-
tura asturiana, del paisaxe, de la propia referencia simboélica de la identidd co-
leutiva. Y toes eses coses de les que presumen munchos dende la ciudd cuando
ensalcen la vida campesina asturiana van tamién desapacecer. Agora mesmu, to-
les politiques que la ciud4 aplica al campu son agresives, desmoralizadores. Hai
muncha incomprension pa los que piden que se protexan les propiedaes de los
paisanos, pero en cuantes que los xabalinos apaecen pelos barrios d'Uviéu y4 se
pide lestermin. Y asina tenemos la romantica epopeya de caballeros que, armaos
con arcu y flecha, maten los simpaticos animales de monte. Hai una llamentable
doble moral y una politica inconsciente, que arruinard’l campu asturianu y va ser
nefasta p’/Asturies.

EL PROYEUTU DE FUTURU DEL MUNDU RURAL Y CAMPESIN

Tal como y4 se dixo, por suerte hai unes cuantes families campesines dafe-
chu (FcD) que llogren anguafio tener una economia ganadera que se caltién y
ye pa competir en mercau. Pero la gran parte de les cases campesines de siem-
pre dexaren la vida productiva tnicamente campesina y apdyense n'otru tipu

d’ingresos: ye la familia parcialmente campesina (FPC). Anque en términos
del contable urbanu esti tipu de trabayu campesin de les families nun llegaria
a lo rentable en términos de la pura léxica econdémica, sedria un enquivocu
mui grande descalificar esti tipu d’actividd, porque tien aspeutos positivos y
d’adautacién racional.

Un futuru meyor pa les zones rurales asturianes podia afitase en curiar esti
sector de xente que sigue viviendo nesti mundu ensin ser ganaderos y agriculto-
res al cientu por cientu. En primer llugar, estes actividaes puen ser un bon com-
plementu econdmicu de manera quiarriquecen la renta de la familia. En segundu
llugar, permiten a la xente vivir al ritmu de la cultura que siempres vivieren, de
forma que’l munchu tiempu que dediquen a los llabores ganaderos y agricoles
arriquecen la so vida diaria y da sentiu al so puestu na esistencia tal como la
entendieren siempre. Y, en tercer llugar, anque pueda ser de manera precaria,
ayuden col so gran esfuerciu a dar continuid4 a la cultura asturiana en mun-
chos aspeutos: siguen cola cultura material, curien el caltenimientu del espaciu
agrariu, siguen munchos aspeutos de calendariu asturianu y dan continuida a
elementos importantes de la cultura asturiana que tienen que ver cola identida
grupal, como l'usu de la llingua, vezos propios d’Asturies, etc.

Hai que reconocer el llabor racional d’estos campesinos a tiempu parcial en
periodu de destruccion vy fai falta defender el so valir. Dende’l puntu de vista
moral nun pue haber més qu’allabances pa esta xente que defende la continuida
de la cultura asturiana. Mds que ver lactividd d’estes FPC como falta de futuru,
hai que la ver como una alternativa nesti devenir que se presenta tan descono-
ciu. Precisamente la dura realida de les dificultaes que va presentar el mercdu en
futuru habfa llevar a la clas politica a tomar midies pa nun escaecer esta fonte de
riqueza que, amds, pue garantizar el futuru del espaciu agrariu, la cultura mate-
rial y los valores de la cultura asturiana.

EL NUEVU PAPEL DEL MUNDU RURAL Y DE LA CULTURA ASTURIANA

Ye responsabilid4 de les autoridaes politiques solucionar los problemes d’esti
drama que y4 ye una realidd n’Asturies: el drama de la desapaiciéon de les mani-
festaciones fisiques y non fisiques de la cultura asturiana, iguaes tres munchos
sieglos d’historia. L'autogobiernu actual pue faer posible caltener munchos as-
peutos basicos de la cultura asturiana, como la llingua propia, que necesita da-
rréu una normalizacién, por ser un elementu quarticula la vida social nes zones

rurales. Y fai falta protexer y anovar tolos otros aspeutos de la cultura asturiana,
mds alla de la visién museistica, que tamién ye necesaria. Fai falta que la tradi-
cién cultural asturiana pueda ser fonte pa la creatividd de la nueva cultura que
va credndose de la que va avanzando la hestoria. Al construir nuevos esquemes
culturales nun val escaecer la tradicién propia pa siguir les tradiciones de los
otros, especialmente cuando n’Asturies hai una riqueza muncho mds resistente y
variada que n'otres zones d’Europa.

Les anovaciones teunoldxiques, cientifiques en xeneral y los cambios econd-
micos hai que los asumir pa definir un futuru nuevu pal mundu rural asturianu,
con nueves rellaciones colos espacios urbanos, afondando tanto en procesos sim-
bélicos como diferenciadores. Esti nuevu mundu campesin tien que se disenar
non dende’l victimismu y la negacién, sinén dende una vindicacién afitada na
dificil realidd, pero tamién nes posibilidaes de futuru. Son munches les aiciones
qu’hai que faer y a distintos niveles. Un conxuntu d’aiciones mui importantes
que tienen que tener como destinatarios importantes a los nuevos campesinos a
tiempu parcial.

Estes menguantes families campesines asturianes que caltienen delles acti-
vidaes ganaderes y agricoles gracies a un gran esfuerciu, non compenséu eco-
némicamente en términos contables, tin faciendo un gran llabor, un llabor
que favorez la continuida de la cultura asturiana y el paisax asturianu. Pero’l so
carduter precariu al marxe del mercdu que vertebra esta socieda postindustrial
fai dificil queestes unidaes familiares de producciéon seyan pa sobrevivir nel
futuru.

Esti esfuerciu al marxe de la l6xica del mercéu obliga a la préutica d’una pro-
duccién econémica tipu bricolage, nel sentiu més estrictu del términu francés: la
chapuza, el trabayu d’aficiondu. El campesin qu'agora s'alcuentra nesta situacion
marxinal en cuantes al mercdu despierta la nuesa simpatia, pero nun-y queda
més remediu que dir a conductes poco profesionales dende’l puntu de vista del
nuevu esquema mental de la léxica econdmica actual. Los antepasaos d’estos
campesinos yeren protagonistes brillantes d'una tradicién sabia y bien eficaz, pe-
ro’l sistema actual échalos pa los marxenes y dende fuera vese a estos campesinos
como una xente que sufre la derrota del presente y la incapacidd pa tener un plan
de futuru. Esta situacion precaria de tar nuna economia marxinal traduzse en fe-
némenos como’l sincretismu perversu, del que y4 se comentaren dellos aspeutos.
Too esto pue superase con una aicién de politica econdmicay fiscal que tenga en
cuenta’] drama de la destrucciéon del mediu fisicu que la cultura asturiana vien
configurando dende sieglos.

(GARANTIZAR EL FUTURU DEL MUNDU RURAL Y LA CULTURA ASTURIANA.

Ye necesario parar la represion de les actividaes de les families parcialmen-
te campesines cuando intervienen na produccién de bienes tradicionalmente
afitaos na cultura asturiana. Cada ciertu tiempu apaez 'anuncia d’'un funciona-
riu-comisariu que denuncia a una muyerina por plantar unes llechugues. Hai
brigaes de detectives quanden contando les pites de les cases pa poder poner una
multa a aquella familia que tenga una pita de mds. Y hai brillantes mentes par-
tidaries de multar a los duenos del gallu que canta mui ceo. Toos estos ridiculos
comandos nun faen dafiu namds penalizando a la xente, sinén tamién asustando
alos habitantes del mundu rural. Aststenlos y terminen pensando que nun puen
intervenir pa nada na naturaleza. Pero ¢nun se dan cuenta los politicos de questa
persecucion condena a Asturies a la desapaicion del so paisax y del so espaciu
agrariu especificu?

Amis de dexar de reprimir, ye necesario tomar midies de potenciacién de les
actividaes que puen faer estes families parcialmente campesines. Potenciar que
cuiden les pumaraes y los llagares pa ser a faer sidra, quesos y otros productos
alimentarios artesanales ensin la llerza de llevar una multa. Potenciar el gandu
pequenu, les recielles, y tamién 'aprovechamientu, con vaques o caballeries, de
les posibilidaes que tien Asturies. Potenciar la ellaboracién de productos ali-
mentarios artesanales y de les propies actividaes artesanales en xeneral y en tolo
sentios. En vez damenaces, multes y descalificacion, fai falta que la xente sienta
'apoyu pa volver a usar l'activida campesina con toles garanties sanitaries y asina
caltener humaniziu el paisax asturianu. Faen falta instrumentos llegales y fisca-
les pa faer posible esti cambiu que nun lleve a la mayor parte d’Asturies al caos y
al despoblamientu.

La clave ta nel prexuiciu urbanu, na nefasta ideoloxia del mundu de ciudd
que piensa que los valores urbanos son universales y de quhan ser ellos los que
xestionen la muerte del mundu rural. Fai falta afuxir destos prexuicios y tra-
tar d'entender la cultura y la mentalidd campesina dende esquemes propios. Ye
necesariu un proyeutu que faiga viable’l mundu rural y posible que les families
alcuentren rentabilidd vital nes préutiques campesines, anque seya a nivel peque-
fu y parcial.

Un de los rasgos esitosos d’aquelles families campesino-mineres del sieglu xx
yera que’l trabayu campesin aumentaba la riqueza de la casa y el salariu mineru
podia usase pa una inversion de meyora de la produccién ensin necesid4 de dir
al adeudamientu. De la mesma manera, estes families parcialmente campesines,

si tuvieren un marcu normativu y fiscal xustu, podien usar la doble activida pa
tener mds flexibilidd nos momentos de crisis y afitase nentrambos campos d’ac-
tividd pa sobrevivir nes dificultaes y llograr meyor nivel de vida en coxuntures
favoratibles.

Ye necesario alcontrar na propia Asturies I'impulsu d’anovacién escontra les
dificultaes del futuru: resistencia al dictatorial centralismu urbanu, valorar la es-
pecificidd de los recursos de les distintes zones culturales d’Asturies. Asturies ye
un pequefiu continente y mui ricu: en vez d’aplastar les posibilidaes de riqueza
cola maqueta urbana, fai falta sacar a la lluz los recursos de lo que siempre fuera
Asturies, una entid4 que nel so mesmu imaxinariu simbdlicu ye multipolar, onde
nun pue tar ausente’l mundu de la ganaderia y de l'agricultura. Observando la
realidd del mundu rural, atestigase I'interés y les iniciatives de la xente mozo por
buscar estes nueves formes de faer compatible la vida nel mediu campesin col
ésitu en términos econdmicos. Los avances caberos en teunoloxia telemdtica afi-
ten estes posibilidaes. Falta namas que los poderes publicos apuesten pola ayuda
positiva y non pola negacién de los proyeutos de futuru.

